
periode 5 september 1400 - 6 januari 1400

=======================================================

039.1.1.1

TITELPAGINA ARA BRUSSEL REKENKAMERS ROLREKENINGEN 2813

(ander formaat folio's)

=======================================================

039.1.1.2

Dit is die rekeninge JANS VAN GEMERT ONDERSCOUTHEIT VAN DEN BOSCH onder GERIT VAN BERGEN HOGESCOUTHEIT VAN DEN BOSCH ingaende opten vijften dach van september int jair ons heren dusent ende vierhondert ende weder uytgaende vi dage in janua​rio int jair voirscreven ii peter voir iii hollantse gulden iii francken voir iiii gulden ende den aude scilt voir ij gulden vi groten ende den hollantse gulden voir lii groten gerekent

inden irsten van HENRIC VAN DEN OEVER van erftalen vi gulden hollants

van BERWIJN VAN BOEMEL van erftalen verboert x lib. daer voir vi gulden

item AELBRECHT MITTER HOPPEN enen peen verboert van iii gulden

item PETER VAN EYNDOVEN van mestrecken op AERT GROETART daer af gebetert i hollantse gulden

item GHIJSKEN VAN VLYMEN enen peen verboert van ii gulden

item AERT VAN DOERNE om dat hi enen man geslagen hadde mit enen stoc daer af gebetert om ii gulden

Summa xx hollantse gulden

============================================================

039.1.1.3

Dit is dat uytgeven JANS VAN GEMERT voirs. binnen den tide voirscreen

inden irsten HENNEKEN GOUTSMIT geseint mit mijnre vrouwen brieven aen die stat van den Bosch ende aen die HEREN VAN HELMONT, VAN BUCSTEL ende aen die ander RIDDEREN v dage in septembris gegeven iii francken maken iiii hollantse gulden

item CLASE VAN KENT te riden mit mijnre vrouwen brieven aen die stat van den Bosch xv dage in septembris ii francken maken iij hollantse gulden ix groten

item LOTTART gesent mit mijnre vrouwen brieven aen den HERTOGE VAN GELREN ende aen den JONGEN HERTOG VAN GULIC xxvii dage in septembris iiii francken maken v gulden xviii groten

item PETERKEN messagier te lopen mit mijnre vrouwen brieven aen den RENTMEESTER AVN DEN BOSCH xii dage in decenbris ii hollants gulden

item den brenger eenre cedulen geseten mit mijnre vrouwen brieven aen die stat van den Bosch des vridages na Sinte Luciendach ii francken maken iij gulden hollants ix groten

item den brenger des briefs van GHERIT VAN BERGEN gegeven bi bevele des selfs Gherit mitten brieve voirscreven enen auden scilt xiii dage in octobris maken ij gulden hollants vi groten

Summa xviii hollantse gulden xvi groten

item xxv peters bliven ongherekent die die GREVE VAN CLEVE hebben soude soude JAN VAN GHEMERT rekenen

==============================================================

039.1.1.4

geschreven 2813 - etiketten 2813 en 987a

==============================================================

           EINDE VAN DIT INVENTARISNUMMER

==============================================================

